Тақырып : Қазақтың майталман ақыны
  Оқу мақсаты:  Ақынның өмірі мен шығармашылығымен таныстыру

Анықтамалық ақпарат
Сұлтанмахмұт  Торайғыров – қазақ  халқының   XX  ғасыр басындағы  аса  көрнекті ақыны,  ғажап   ақыл - ойшысы.  Ол - ұлы  Абай  дәстүрін  жалғастырушы.  Абай  ашқан поэтикалық  мүмкіндікті  өзі  өмір  сүрген  қоғам  шындығын, қайшылығын  бейнелеуге еркін  де  пайдаланған  шебер. Сұлтанмахмұт -ХХ ғасырдың басындағы ұлттық ояну кезеңінің, ел еркіндігінің жалынды жаршысы,әділдік идеяларын,өнер-білімді,ғылымды насихаттаған қазақ әдебиетінің жарық жұлдызы. (З.Ахметов)
1893 жылы қазіргі Солтүстік Қазақстан облысы Уәлиханов ауданында дүниеге келген. Болашақ ақын әкесінен ескіше хат танып, он үш жасынан бастап Әлі, Тортай, Мұқан, Әбдірахман деген молдалардан дәріс алады.
       Торайғыров өлеңдерінің негізгі тақырыбы-өнер-білім. Сондай шығармалар қатарында “Оқып жүрген жастарға”, “Оқудағы мақсат не?”, “Шығамын тірі болсам, адам болып”, “Шәкірт ойы” атты өлеңдері жатады. Ақын халықты қараңғылықтан құтқарудың жолы -оқу білімнің маңыздылығы мен қажеттілігі ақын өлеңдерінің ойқазығына айналады. 
 Ел-жұртын, халқын сүйген ақын адам болуды, азамат болуды бәрінен жоғары қойған. С. Торайғыров -қазақ поэзиясы мен прозасын жаңа сатыға көтеріп, қазақ әдебиетінде жаңа жанрлар тудырған қаламгер. С. Торайғыров білімге деген құштарлығының арқасында молдадан алған  білімін қанағат тұтпай, 1912 жылы Тройцк қаласындағы медреседе оқиды. Қаражаты болмай, көп қиыншылық тарды басынан өткізген ақын ауруға шалдығады.  Ауылда бала оқытып , шығармашылығын шыңдайды. Өмірінің туы етіп білім алуды, оқуды көтерген ақын білім арқылы мұздаған елдің жүрегін жылытып, надандықтың тамырына балта шабуды армандайды. 
( Тұрсынғалиева С.Ч, Зайкенова Р.)
	 
Тапсырма 1. 
“Қазақтың майталман ақыны”.  Ғаламтордан Сұлтанмахмұт Торайғыров туралы ақпарат жинақтап мына кестеге түсіреді. “Білемін, Білгім келеді, Мен үшін жаңа ақпарат”  

	Білемін
	Білгім келеді
	Мен үшін жаңа ақпарат

	
	
	



2-тапсырма.   С. Торайғыровтың  тұлғасы – автордың даралығы мен өлең  жанрындағы ерекшеліктерін анықтаңыздар 
«Екі жақты күнделік» әдісі

	Автор бейнесі   
	Ақынның өлең жанрына қалам тербеу себептері

	




	




Өз-өзін бақылау сұрақтары :
Ақын қай жылы дүниеге келген?
Ақын кімдерден мұсылманша дәріс алды?
Қай жылы Тройцк қаласына медресеге оқуға келеді?

